KOMENTE DHE REKOMANDIME 
MBI RAPORTIN E MONITORIMIT TË VITT 2024
PËR MINISTRINË E MBROJTJES

I. Vlerësim i përgjithshëm i qëllimeve dhe objektivave të politikës si dhe performanca e produkteve kryesore
Ministria e Mbrojtjes ka për mision hartimin dhe zbatimin e politikave të përgjithshme shtetërore të sigurisë dhe të mbrojtjes së vendit në përputhje me Kushtetutën, Strategjinë e Sigurisë, Organizatën e Traktatit të Atlantikut të Veriut (NATO), Strategjinë Ushtarake dhe legjislacionin në fuqi në Republikës së Shqipërisë. 

Ministria e Mbrojtjes gjatë vitit 2024 ka administruar dhe menaxhuar fondet publike sipas shtatë programeve të miratuara, e konkretisht:

1. Planifikimi, menaxhimi dhe administrimi.
2. Forcat e Luftimit
3. Arsimi Ushtarak 
4. Mbështetja e Luftimit 
5. Mbështetje për Shëndetësinë 
6. Emergjencat civile dhe rezervat e shtetit
7. Mbështetje Sociale për Ushtarakët

Performanca dhe statusi i produkteve të disa programeve kryesore:

Për vitin 2024 objektivi kryesor në programin “Planifikimi menaxhimi administrimi” është Menaxhimi me efiçencë dhe efektivitet i burimeve njerëzore dhe financiare. Realizimi i fondeve në këtë program buxhetor për grupin e shpenzimeve korente rezulton në masën 130 % kundrejt planit fillestar apo 96 % kundrejt planit me ndryshime, ndërkohë për grupin e projekteve dhe invstimeve rezulton në masën 69 % kundrejt planit vjetor. 
 
Për ketë program buxhetor janë realizuar 3 produkte si më poshtë:
· Akte ligjore e nënligjore të përgatitura nga Ministria e Mbrojtjes, realizuar 94% kundrejt planit të periudhës, me një kosto faktike prej 1,215 milionë lekë.
· Marrëveshje ndërkombëtare të nënshkruara, realizuar 100% kundrejt planit të periudhës, me një kosto faktike prej 465 milionë lekë.
· Sisteme të mirëmbajtura për aparatin e Ministrisë së Mbrojtjes, realizuar 100% kundrejtë planit të prriudhës, me një kosto faktike prej 149 milionë lekë.

Fondet e akorduara për programin “Forca e Luftimit” përbëjnë rreth 52% të buxhetit fillestar të miratuar për Ministrinë e Mbrojtjes për vitin 2024, i cili u rishikua në ulje përgjatë vitit duke arritur nivelin 49% të buxhetit me ndryshime. Programi Forcat e Luftimit ka parashikuar objektiva specifike dhe plane veprimi për realizimin e tyre. Realizimi i fondeve në këtë program buxhetor për grupin e shpenzimeve korente rezulton në masën 98% kundrejt planit të ndryshuar, ndërkohë për grupin e projekteve dhe invstimeve ka realizim nën trandin normal të periudhës, vetëm 54% kundrejt planit të ndryshuar. 

Objektivat e këtij programi për vitin 2024 janë:
· Mbajtja në gatishmëri dhe përmirësimi i kapaciteteve Operacionale të Forcës Tokësore
· Mbajtja në gatishmëri dhe përmirësimi i kapaciteteve Operacionale të Forcës Detare
· Mbajtja në gatishmëri dhe përmirësimi i kapaciteteve Operacionale të Forcës Ajrore

Konkretisht për vitin 2024:
· 2,333 personel i forcave toksore i mbajtur në gadishmëri, apo 100% e numrit të planifikuar, me një kosto faktike prej 3.16 miliardë lekë.
· 680 personel i forcave ajrore, apo 103% e numrit të planifikuar, i mbajtur në gadishmëri, me një kosto faktike prej 1.76 miliardë lekë.
· 681 personel i forcave detare i mbajtur në gadishmëri, apo 95% e numrit të planifikuar, me një kosto faktike prej 1.26 miliardë lekë.
· 266 kontigjent ushtarak pjesmarrës në misione paqeruajtëse jashtë vendit, apo 116% e numrit të planifikuar, me kosto faktike prej 1.06 miliardë lekë.   

Fondet e akorduara për Programin “Mbështetja e Luftimit” përbëjnë rreth 16 përqind të buxhetit me ndryshime të miratuar për Ministrinë e Mbrojtjes për vitin 2024. Realizimi i fondeve buxhetore për vitin 2024 në këtë program buxhetor për grupin e shpenzimeve korrente rezulton në masën 96% kundrejt planit të ndryshuar, ndërkohë realizimi i projekteve të investimeve arrinë në masën 60%. 
Për këtë program janë parashikuar objektiva specifike për realizimin e tyre, si:
· Sigurimi i logjistikes së  nevojshme si dhe mbështetja në operacione humanitare dhe misione ndërkombëtare.Treguesit e performancës për këtë objektiv janë: 
· Përqindja e furnizimit në kohë dhe mbështetja logjistike e Forcave të Armatosura.
· Menaxhimi në kohë dhe profesional i operacioneve të EC dhe CIMIC.
· Dokumente të procesuara dhe arkivuara sipas legjislacionit ne fuqi.
· Sigurimi i inteligjencës strategjike të nevojshme dhe sipas standardeve të NATO-s  për siguri dhe stabilitet .Treguesit e performancës për këtë objektiv Nr 2:
· Përqindja e arritjes së përmbushjes së objektivave të kapaciteteve në fushën e inteligjencës ushtarake dhe të NATO-s.
· Përqindja e arritjes së kapaciteteve te nevojshme operacionale.

· Sigurimi dhe mbështesja e sistemeve të teknologjisë  brenda standardeve  të NATO-s. Treguesit e performancës për këtë objektiv Nr 3: 
· Kapacitete operacionale per ASNI 
· Ruajtja e nivelit oreracional për Repartin nr. 6630

Konkretisht për vitin 2024, për realizimin e këtyre objektivave kanë kontribuar produktet sa më poshtë:
· 1,159 Kapacitete Operacionale që sigurojnë mbështetjen logjistike të Forcave të Armatosura të RSH, apo 84% e numrit të planifikuar, realizuar me një kosto faktike prej 2.85 miliardë lekë.
· 130 metër linear dokumenta të proçesuara dhe arkivuara sipas legjislacionit ne fuqi, apo 100% e sasisë së planifikuar, me një kosto faktike prej 38 milionë lekë.
· 412 personel i policise ushtarake, apo 89% e numrit të planifikuar, me një kosto faktike prej 647 milionë lekë.
· 161 personel i rekrutuar dhe dosje të administruara për trajtim financiar, apo 101% e numrit të planifikuar, me një kosto faktike prej 362 milionë lekë. 
· 93 liçenca importi/eksporti të dhëna për mallrat ushtarak, apo 103% e sasisë së planifikuar, me një kosto faktike prej 32 milionë lekë. 
· Sigurimi me sisteme komunikimi dhe informacioni në mbështetje të kërkesave të të Forcave të Armatosura, me një kosto faktike prej 356.9 milionë lekë.
· Objekte në ruajtje (ruajtja e infrastruktures, sigurimi i elementeve të ceremonialit gjatë pritjeve ceremoniale, etj.) dhe godina pushimi të ofruara për personelin ushtarak dhe civil të FA, me një kosto faktike prej 834 milionë lekë.

Fondet e miratuara për vitin 2024 për programin “Emergjencat Civile” përbëjnë rreth 11% të buxhetit fillestar të Ministrisë së Mbrojtjes, rishikuar në ulje përgjatë vitit duke arritur nivelin 8% të buxhetit me ndryshime, dhe shpenzohen për realizimin e objektivave:

· Zvogëlimi e humbjeve në jetë njerëzish, pasurisë, trashëgimisë kulturore dhe në mjedis. Tregues performance: 	
· Ndërhyrje të ofruara në rast tërmeti 
· Ndërhyrje të ofruara në raste përmbytjesh 
· Ndërhyrje në raste zjarri të ofruara 
· Rritja e stokut ne mallra ushqimore dhe industrial dhe krijimi i kushteve optimale per administrimin menaxhimin dhe manipulimin e tyre. Tregues performance:	
· Rritja e stokut te mallrave rezerve shteti tecilat do te perdoren per ardhjen ne ndihme te rreth 4 000 familjeve te prekura nga fatekeqesite natyrore.
Konkretisht për vitin 2024, për realizimin e këtyre objektivave kanë kontribuar produktet sa më poshtë:
· 1,842 orë pune që kontribuojnë në mbrojtjen e jetës, pronës, trashëgimisë kulturore e pyjeve, me një kosto faktike prej 385 milionë lekë. 
· 274 milionë lekë të shpenzuara nga Njësitë e Vetëqeverisjes Vendore për marrjen e masave parandaluese, lehtësuese, mbrojtëse dhe rehabilituese për parandalimin e fatkeqësive natyrore.
· 90 familje të ndihmuara, banesat e të cilëve janë dëmtuar nga fatkeqësi të ndryshme me një kosto faktike prej 320 milionë lekë.
· Administrimi dhe menaxhimi i stokut të mallrave ushqimore (319 ton) dhe mallrave industriale (84,882 copë) në kushte optimale, me një kosto faktike prej 99.4 milionë lekë.
Realizimi i fondeve buxhetore për vitin 2024 në këtë program buxhetor për grupin e shpenzimeve korente rezulton në masën 84 %, ndërsa produktet e investimit kanë realizim 62% kundrejt planit të ndryshuar. Realizimi i ulët në shpenzime korrente vjen si rrejdhojë e realizimit të ulët të fondit të shpërndarë sipas bashkive në formen e transfertës së kushtëzuar për dëmshpërblimin e shtetasve të prekur nga fatkeqësitë natyrore si dhe për marrjen e masave parandaluese. 

II. Karakteristika kryesore të performancës së shpenzimeve
Sipas të dhënave të Sistemit Financiar Informatik të Qeverisë & AFMIS dhe të dhënave të paraqitura nga ministria në raportin e monitorimit, përgjatë vitit 2024, situata në lidhje me realizimin e shpenzimeve të buxhetit sipas çdo programi paraqitet si më poshtë:
 
[image: ]Tabela: Realizimi i shpenzimeve sipas programeve buxhetore (në mijë lekë):

Pra siç shikohet nga të dhënat e tabelës së mësipërme realizimi në total për vitin 2024 për  Ministrinë e Mbrojtjes sipas të dhënave të gjeneruara nga AFMIS është 70% kundrejtë planit fillestar, i cili përgjatë vitit është rishikuar në ulje dhe paraqitet me realizimi në nivelin 80% të planit të rishikuar. Duke  e  parë  këtë realizim sipas programeve, vërejmë që përqindja më e ulët e realizimit është për programet “Forcat e Luftimit” dhe “Emergjencat Civile”, në nivelin 70% kundrejtë planit të ndryshuar. 
Nga ana e institucioni sqarohet se, ky nivel realizimi për programin e “Forcat e Luftimit” lidhet kryesisht me mosrealizimin e projekteve të panifikuara për t’u realizuar për investimet publike, të cilat paraqiten në nivelin 54%. Konkretisht, nga 24 projekte të planifikuara për investime, përgjatë vitit 2024 janë realizuar vetëm 18 prej tyre, ndërkohë projektet me financim të huaj nuk kanë pasur realizim. Lidhur me programin Emergjencat Civile”, realizimi i fondeve në nivelin 84% në shpenzime korente lidhet kryesisht me realizimin e ulët të fondit të shpërndarë sipas bashkive në formen e transfertës së kushtëzuar për dëmshpërblimin e shtetasve të prekur nga fatkeqësitë natyrore si dhe për marrjen e masave parandaluese. Ndërkohë, niveli i realizimit në investimet publikë prej 62% kundrejt planit me ndryshime, lidhet kryesish me mosrealizimin e investimeve me financim të huaj përgjatë vitit 2024.  
Të dhënat sipas strukturës së peshës specifike që secili program zë në buxhetin total të MM, referuar planit vjetor 2024 me ndryshime dhe realizimit faktik të periudhës, paraqiten në tabelen e mësipërme. Duke parë strukturën e realizimit të shpenzimeve për vitin 2024, vërejmë që pjesën më të madhe të shpenzimeve faktike të kësaj ministrie e zënë shpenzimet e realizuara në programin “Forcat e Luftimit” me 43%, ndjekur nga shpenzimet për programet “Mbështetja e Luftimit” me 20%, “Mbështetje për Ushtarakët” me 15%, dhe “Emergjencat Civile” me 7%, “Planifikimi, Menaxhimi dhe Administrimi” dhe “Mbështetja për Shëndetësinë” me 6%, dhe “Arsimi Ushtarak” me 3%.
Sipas zërave përbërës të shpenzimeve, situata në fund të vitit 2024, paraqitet si më poshtë:
[image: ]Tabela: Realizimi i shpenzimet sipas klasifikimit ekonomik (në mijë lekë):
Nga të dhënat e mësipërme financiare, vërejmë që për periudhën, shpenzimet korente të Ministrisë së Mbrojtjes, janë realizuar në rreth 102% kundrejt planit fillestar apo 97% përqind kundrejt planit të ndryshuar. Përqindja e realizimit tregon një zhvillim normal të realizimit të shpenzimeve si edhe produkteve për periudhën. Ndryshimet më madhore kundrejt planit fillestarë për shpenzimet korente, vinë si rrjedhojë e shtesës së fondeve në shpenzime personeli për mbulimin e efektit financiar shtesë të rritjes së pagave, si dhe rishpërndarjeve të fondeve përmes AN nr.3 dhe AN nr.5, kryesisht për financimin e nevojave shtesë të strukturave të FA për realizimin e misioneve ushtarake, për mbështetjen me kapital fillestar të sh.a  ‘KAYO’, financimin e nevojave në shpenzime operative për Spitalin e Traumës, për përmbushjen e detyrimeve ndaj NATO-s, etj. Ndërkohë, lidhur me numrin e punonjësve faktik, nga ana e Ministrisë së Mbrojtjes sqarohet se vendet vakante priten të plotësohen në vijim.
Për shpenzimet kapitale të Ministrisë së Mbrojtjes, nga të dhënat e mësipërme financiare, vërejmë që për vitin 2024, realizimi është rreth 40 % kundrejt planit fillestar apo 57% kundrejt planit të rishikuar. Ky nivel realizimi lidhet kryesisht me mosrealizimin e investimeve me financim të huaj. 
Në total, realizimi në vitit 2024, për Ministrinë e Mbrojtjes, është rreth 80% e planit të ndryshuar. Ky nivel realizimi vjen si rrejdhojë e realizimit të ulët në shpenzime kapitale.
III. Informacion mbi volumin dhe madhësinë e ndryshimit të buxhetit.
Ndryshimet e planit të buxhetit, si për shpenzimet kapitale dhe për shpenzimet korente gjatë vitit 2024, duke u nisur nga buxheti fillestar sipas ligjit nr. Nr. 97/2023, “Për buxhetin e vitit 2024”, kanë ndodhur nga akordimi i fondit të veçantë për vitin 2024, zbatimi i Aktit Normativ Nr. 3 datë 28.08.2024, “Për disa ndryshime në Ligjin nr. 97/2023 “Për buxhetin e vitit 2024” të ndryshuar”, zbatimi i Aktit Normativ Nr. 5 datë 19.12.2024, “Për disa ndryshime në Ligjin nr. 97/2023 “Për buxhetin e vitit 2024” të ndryshuar”, akordimi i fondeve shtese për mbulimin e efektit të rritjes se pagave, akordimi i fondeve shtesë në zbatim të Vendimit të Këshillit të Ministrave nr. 846, datë 26.12.2024 “Për dhënien e një ndihme të menjëhershme financiare për punonjësit mbështetës të qeverisjes qendrore”.

IV. [bookmark: _Hlk166672416]Të ardhurat jashtë limitit 
Të ardhurat jashtë limitit të realizuara nga Ministria e Mbrojtjes, arrijnë në total vlerën prej 36.8  milion lekë.

V. Komente dhe rekomandime 
· Theksojmë se paraqitja e informacionit si dhe të dhënat e raportuara në raportin e monitorimit duhet të jenë në përputhje me përcaktimet e bëra në Udhëzimin nr. 14, datë 30.05.2023 “Për procedurat standarde të monitorimit të buxhetit në njësitë e Qeverisjes Qendrore”, specifikisht sipas formateve të përcaktuara në paragrafin 49 të këtij udhëzimi. Vërejmë që të dhënat e raportuara në raportin e monitorimit të Ministrisë së Mbrojtjes, janë në përgjithësi sipas formateve të përcaktuara në këtë udhëzim. me përjashtim të formatit të aneksit nr.1 i cili nuk është sipas formatit të Udhëzimit.

· Paraqitja e raportit të monitorimit për vitin 2024 është bërë në përputhje me afatin e përcaktuar në Udhëzimin nr. 14, datë 30.05.2023.

· Lidhur me përdorimin e informacionit të siguruar nga sistemi AFMIS vihet re se janë plotësuar vlerat faktike për sasitë e produkteve në modulin BPPM, raporti nr. 16, për të gjitha programet buxhetore.

Për përmirësimin e cilësisë së përmbajtjes së raportit të monitorimit rekomandojmë si më poshtë:

· Në realcionin shpjegues duhet të paraqitet një analizë e detajuar mbi deviacionet më të theksuara nga plani për vitin 2024, dhe të bëhet krahasmi me performancën me periudhën e mëparshme të raportimit. Në veçanti, të theksoni nëse ekzistojnë tendenca të vazhdueshme për performancën nën nivelin e parashikuar.
· Duhen shpjeguar në mënyrë të detajuar arësyet kryesore që kanë ndikuar në performancen e realizimit nën nivelin e duhur të shpenzimeve kundrejt planit për vitin 2024. 
· Për treguesit e performancës në nivel qëllimi dhe në nivel objektivi të shfaqura në aneksin 4 “Raporti i realizimit të treguesve të performancës së programit”, rekomandojmë përcaktimin e njësisë matëse në kolonën përkatëse, si dhe plotësimin e faktit të periudhës. 
· Rekomandojmë paraqitjen e një analize mbi realizimin e qëllimit të politikës sipas programeve për periudhën, mbi objektivat vjetorë sipas programeve, mbi treguesit e performancës, duke analizuar shkallën deri në të cilën janë arritur këto objektiva.
· Aneksi nr.1 duhet të paraqitet sipas formatit të ri të përcaktuar në Udhëzimin nr.14, datë 30.05.2023.
· Së fundmi, sugjerojmë paraqitjen e një analize më të hollësishme mbi ecurinë e realizimit (faktik) të qëllimeve dhe objektivave të politikës që trajtojnë çështjen e barazisë gjinore nëpërmjet treguesve të performancës përkatës për ato programe që kanë të tilla. 


I. Publikimi 
Raporti i Monitorimit për vitin 2024, është publikuar në faqen zyrtare të Ministrisë së Mbrojtjes.
Linku: Raporte Monitorimi (mod.gov.al)

Transferta Korente të Brendshme 5,789,899 6,000,000 12% 6,315,000 15% 315,000 6,127,240 18% 102% 97%

Transferta Korente të Huaja 309,240 293,424 1% 478,320 1% 184,896 476,198 1% 162% 100%

Trans per Buxh. Fam. & Individ 593,617 528,936 1% 679,283 2% 150,347 624,839 2% 118% 92%

Totali Shpenzime Korrente 21,050,935 23,439,326 48% 24,561,948 58% 1,122,622 23,910,716 70% 102% 97%

Totali Shpenzime Kapitale me financim te 

brendshem

9,495,595 12,687,000 26% 12,399,800 29% -287,200 10,003,292 29% 79% 81%

Totali Shpenzime Kapitale me financim te 

huaj

51,882 12,212,050 25% 5,247,453 12% -6,964,597 50,383 0% 0% 1%

Totali Shpenzime Kapitale 9,547,477 24,899,050 52% 17,647,253 42% -7,251,797 10,053,675 30% 40% 57%

Gjithsej Shpenzime Buxhetore  30,598,413 48,338,376 100% 42,209,201 100% -6,129,175 33,965,455 100% 70% 80%

Shpenzime nga te Ardhurat Jashte limitit 

(Kap 06)

20,444 36,865

Totali (Korrente + Kapitale + Shpenz.nga te 

ardh.jashte limti

30,618,856 34,002,321

Numri i punonjësve 7,453           8,863             8,863           0 7,974          

EMËRTIME

Periudha raportuese

% e 

